
Ngabanceda lamadoda, La enjenje ukuteta; Afundiswa, akuselwa; Kwokunukwa nokusikwa, Atyetyiswa adikiswa. Babencame amawabo Ngokuqutywa lolutando.
Ngawo la ke ngeligala 
Sele namhla ezivunda 
Eziteta ukutanda; 
Kungangeni nozindlala, 
Sel’ egud’ezimpuluswa; 
Sekwapela nezombala 
Zoko ebe zintangatwa, 
Nezidlubu zobufaca.

Asigxeki okwenjenje, Asituki, siteta nje ; Ngezingcinga zimagwenxa Sakutyanda amagila, Sidimbaze amahasa,
’De sifund’ ukubulela.

Lomadoda ngezimini Selekwela ozikali Ezingama kazikazi, Kozibanki enemali, Sekungene namaratshi; Sele namhla enefama, Engabantu abamnyama: Sel’elima ngepuluwa,  Imitati seyapela; Nabafazi bagwetyelwa, Kukufika kokukanya.

Kwizitulo zokonwaba
Sele ’zizicicibala, 
Sele buda ukuteta 
Sele beda amadlaba; 
Abafazi ngamaledi, 
Sebeteta isi Ngesi: 
Abalimi, abatezi, 
Sebeteta nangencwadi. 
Sele namhla ukuteta 
Nakwi nkosi ezi mnyama, 
Nezi mhlope kuyafana, Ebembesa, enyelisa, 
Ngokubeda kwa idlaba; 
Sele lahla amaqele, 
Ango Zweliqelesile, 
Seleteta amafene.

Kunjalo ke ntlanganiso, Sihlangene kulengxoxo; Masicane inyaniso,  
Ze sifunde umbulelo, 
Siyondele nale mfundo, 
Eyi mbangi yale ngxoxo. 

Xa ndilapo ke anditsho,— Sesicuba inyaniso— 
Ukuti akuko zinto Zinganyolulwayo kubo, Zokugxekwa kolu hlanga. Kodwa kona okwanamhla Sinyolule eze mfundo, Imbangeli yale ngxoxo, Koluhlanga Iwapesheya. Singabi ngo Mseb'-Usesweni, Sibe mfama zo Nontywili, 
Sikanyelwa singaboni. 

Kuyo yonke enye into,— Esizele nembubiso 
Yilefatyi yobutywala 
Busic'ite isimanga. Emfundweni kanixele Ezondawo zonakele, 
Niti ngazo kukw’ikete, 
Kule ngxoxo mazivele. 

Eyotywala okunene, 
Yiyo muna ndinityele, Ndingafihli okunene. 
Ngaba size, babulala 
Yonk’ into yatshabalala 
Ina namhla kusenjalo 
lyaquba yon’ i mfundo. Inakanwa nali qaba, 
Nembubiso yezi ndywala.

Namfundiso yenziwayo, Namigudu ilingwayo, 
Ililifa lobutywala 
Bo Mlungu noba mazimba. Makowetu. ntlanganiso!  
Nal’ utshaba Iwale mfundo.
Akuncedi nt’ ukufihla, 
Sibulawa zezindywala, , 
Zite totse, 'zingamatwa,’ Ngokucita oluhlanga. 
Kenondele lamabandla, 
Abe vele ngapesheya: Ngentliziyw’ enombulelo, Nonakana nokwe mfundo.

[bookmark: _GoBack]Kona kwizinto zemfundo, Ndizikankanyil’ ezonto, 
Ezo bazi tetelwayo, 
Ngabatanda izigxeko 
Babe shiya inyaniso, Ngokuqutywa kwale mfundo. Sihlangene kulengxoxo, 
Masicane inyaniso:—

Ke lendawo, at’ umntwana, Kwasekaya akuviwa, 
Ngu Mkangeli wezikola, Wamfuman’ epumelela 
Kweza z’kula zo makaya.— 
Ati Umvi Wezikula, Ngalo mntwana ukuxela: ‘Kwisiqibi sesibini, Sesitatu, umhlaumbi, Uqwelile nimbona nje, 
Makasiwe kwezikulu.’ 
At’ efike kwesikulu, 
Eb’ esiwe ngelo gugu: Abuyiselwe kwasemuva, Ukupinda kwalandima, 
Wayi hamba kwase kaya,— Lonto k’ iyapazamisa.

Batsho kambe abatshoyo, Isihlahla salondawo, 
Inqu yam andinaso.
Kutwa kambe ngabatshoyo: ‘ Ugoloza, agoloze, Ekubula kwalandima,— Eqongqota etyafile,— Wayigqiba kwasekaya: Kukutshelwa ngapambili Ababesemv’ epambili;
Lonto ke iyabulala, Umuxelo uyatyafa.’ Ndilandela ezonteto Ukutetwa zenjwenjalo, Ngabatanda ukusola, 
Benxamele ukugxeka.
Niyashiywa, niyasala, Nilibele kukugxeka! Ezinteto ngale mfundo, Mazimise, zenze tsolo, Zingabuti amabibi, Ziqapuze ezontuli.
Umnumzana’u Soligoso, Ukumbiza ngobupoxo, Andinazintlon’ ukutsho: Nteto yake nayo itsho, Akanayo inyaniso.
Undincamisil’ impela, Akwenjenje ukuteta:— Nibonanje ndinonyana, Es’kuleni unonyaka, Ubulumko akanabo! ’
Kanti nok’ ulind’ imtundo, Nayo epakamileyo. Ntlanganiso yalengxoxo, Lomf’ udume ngobupoxo, Kanigwebe ngalo ndawo. Ad’ ancome netshabane, Limikwa ye sandawane, Ligq'itwa nali Qwelane, El’ bulela ne ngqawanet lyintwana encinane.”
Puhl’ u FUN’-IZISULU :
“ Ndinga kanye ndinge qwiti, Mina ndisi’ bingi-bingi, Sendiswele kwano 'buti, 
Ngendi dwaba yonk’ imiti,
Ngendidlisa ababantu 
Kuti waca, kuti mu tu, 
Bagxekeza umnumzetu 
Uy’se ka Noqushululu, 
Umf’ odume ngobukulu.

